
Кадыралиев А.Т.



ИШТИН ЖАЛПЫ МҮНӨЗДӨМӨСҮ

Диссертациянын темасынын актуалдуулугу. Инвестициялар дүйнөнүн ар бир өлкөсүнүн экономикалык өнүгүүсүндө маанилүү роль ойнойт, ошондой эле  ИДПнын өсүшүн камсыз кылат, ички социалдык-экономикалык саясаттын, ресурстардын иштөө механизмдерин оң тарапка өзгөрүүсүнө алып келет жана тышкы экономикалык саясатты калыптандырат. Натыйжалуу инвестициялык саясат мамлекет үчүн стратегиялык жактан маанилүү тармактарды өнүктүрүү, экономиканын структурасын сапаттуу кайра түзүү жана өлкөнүн продукциясын эл аралык рынокто сапаттуу көрсөтүү үчүн негиз түзөт.
Кыргыз Республикасы көз карандысыздык жолуна түшкөндөн бери көптөгөн инвестициялар келип түштү. Бирок ал инвестициялар ИДПнын кескин өсүшүнө жана анын структурасын өзгөртүүгө толугу менен жумшалган жок.Тескерисинче реалдуу өндүрүштүн үлүшү азайып, кызмат көрсөтүү сферасы 50% дан ашты, экспорт көйгөйү чечилген жок. Кыргыз Республикасынын ЕАЭБдин курамына кириши бул маселени ого бетер курчутту.
Ошондуктан инвестицияларды  тартуу маселеси башкаруу жана эл аралык мамилелерди өнүктүрүү боюнча рыноктук негиздерин иштеп чыгуу башталгандан бери инвестициялык жараяндарды жана алардын өнүгүшүн изилдөө менен алектенген көптөгөн окумуштуу-экономисттердин негизги иштеринин бири болуп саналат. Мисалы инвестиция көйгөйлөрү орус окумуштуулары В. М Аскинадзинин (2016), Л. Е. Басовскийдин (2017) , Д. А. Ендовицскийдин (1998), Л. И. Егоровдун (2007), А. П. Ивановдун (2005), А. А. Калашниковдун (2007), И. В. Липсицтин (2019), Н. П. Макаркиндин (2017), Э. С. Хазановдун (2011) илимий иштеринде жана  Ш. М. Мусакожоев (2005), Ж. Жумабаев (2016), К. Кумсков (2013), Т. К. Камчыбеков (2021), А. С. Сарыбаев (2018), С. Д. Чолбаева (2020) сыяктуу кыргыз окумуштууларынын эмгектеринде каралган. Бирок, инвестициялык саясаттын өзгөрүшү менен, изилдөө жүргүзүү зарылдыгы келип чыгууда.
 Туруктуу экономикалык өсүштү камсыз кылуу үчүн инвестициялар көптөгөн өнүккөн жана өнүгүп келе жаткан өлкөлөрдүн өкмөттөрү көңүл бурган негизги фактор болуп эсептелет. Дал ушул чет өлкөлүк инвестициялар дүйнө өлкөлөрүндө сапаттуу экономикалык өнүгүүнүн негизи болуп калат,  ошондой эле чет өлкөлүк инвесторлордун тигил же бул өлкөгө каражаттарды инвестициялоо мүмкүнчүлүктөрүн талдоодо негизги көрсөткүч катары өлкөнүн инвестициялык климатынын жагымдуу өнүгүшүн чагылдырат.
Эл аралык рынокто өз позициясын бекемдөө жана инвестициялык беделин жогорулатуу үчүн Кыргыз Республикасынын өкмөтү социалдык-экономикалык өнүгүүнүн өсүшүн, саясий туруктуулуктун шарттарын камсыз кылуунун жана чет өлкөлүк инвесторлордун кызыкчылыктарын коргоону камсыз кылуу үчүн шарттарды түзүүнүн үстүндө иштеп жатат. Ушуга байланыштуу ЕАЭБдин алкагында Кыргыз Республикасынын экономикасына инвестицияларды тартууда жана аларды ишке ашырууда көптөгөн көйгөйлөр бар экендиги талашсыз.
Ошондуктан инвестициялык жагымдуулукту жогорулатуу, өзүнүн субъекттеринде жагымдуу инвестициялык климатты түзүү жана өлкөнүн экономикалык жана социалдык өнүгүүсүнүн өзгөчөлүгүн эске алган натыйжалуу түзүмдүк саясатты иштеп чыгуу боюнча ишмердүүлүк, өзгөчө өлкө ЕАЭБдин курамында болгон шарттарда бийликтин артыкчылыктуу милдети болуп саналат. 
Ушул себептердин бардыгы изилденип жаткан теманын актуалдуулугун баса белгилейт.
Диссертациянын темасынын артыкчылыктуу илимий багыттар, ири илимий программалар (долбоорлор), билим берүү жана илимий мекемелер тарабынан жүргүзүлүүчү негизги илимий – изилдөө иштери менен байланышы. Диссертациялык изилдөө өкмөттүн токтому менен бекитилген Кыргыз Республикасын 2018-2040 - жылдарга туруктуу өнүктүрүүнүн Улуттук стратегиясынын программасына, Кыргыз Республикасын 2026-жылга чейин өнүктүрүүнүн Улуттук программасына ылайык, ошондой эле И. Раззаков атындагы КМТУнун «Экономика жана ишкананын башкарылышы» кафедрасынын «Кыргыз Республикасынын социалдык-экономикалык өнүгүүсү» деген изилдөө темасынын илимий багытынын алкагында аткарылган. 
Диссертациялык иштин максаты өлкөнүн экономикасынын ɵнүгүүсүндɵгү инвестициялык жараяндын таасирин теориялык-методикалык негиздөө жана анын негизинде өлкөнүн экономикасынын ɵнүгүүсүнɵ анын таасирин күчөтүү үчүн инвестициялык саясатты түзүү жана ишке ашыруу механизмин өркүндөтүү боюнча практикалык  сунуштарды иштеп чыгуу болуп саналат. Коюлган максатка ылайык төмөнкү милдеттер аныкталды:
1. инвестициялык жараяндын теориялык негиздерин жана өлкөнүн экономикасынын ɵнүгүүсүндɵгү ролун изилдөө;
2. Кыргыз Республикасынын экономикасынын структурасына жана анын экономикалык өсүшүнө, ошондой эле өлкөнүн келечектүү тармактарына жана региондоруна инвестициялык каражаттардын тийгизген таасирин аныктоо; 
3. экономикалык өнүгүүнүн абалына ар тараптуу талдоо жүргүзүү жана баа берүү; 
4. ЕАЭБдин алкагында инвестицияларды каржылоонун учурдагы булактарын талдоо жана аларды тартуунун негизги багыттарын сунуштоо;
5. талдоонун негизинде өлкөнүн инвестициялык саясатынын өзгөчөлүктөрүн жана анын экономикалык саясаттагы ордун изилдөө; 
6. ЕАЭБ шарттарында экономиканын ɵнүгүүсүндɵгү инвестициялык саясатты өркүндөтүү боюнча сунуштарды иштеп чыгуу. 
Диссертациялык изилдөөнүн илимий жаңылыгы өлкөнүн инвестициялык жагымдуулук механизмдерин өркүндөтүүдө, ошондой эле Кыргыз Республикасынын экономикасын өнүктүрүүгө жана ЕАЭБдин алкагында экономикалык өсүштү болжолдоого өбөлгө болуучу инвестициялык  жагымдуулугун жогорулатууга багытталган моделди түзүүдөн турат.
Изилдөөлөрдүн негизинде төмөнкү илимий жыйынтыктар алынды:
· изилдөөнүн натыйжасында инвестициянын теориялык жана методологиялык негиздери жана инвестициялык саясаттын өлкөнүн экономикасынын структурасына жана заманбап шарттарда региондордун өнүгүшүнө тийгизген таасири системалаштырылган жана жалпыланган;
· ЕАЭБдин алкагында өлкөнүн инвестициялык климаты жана инвестициялардын экономикадагы багыты күтүлгөн натыйжаны бербегендиги, өлкөнүн инвестициялык жагымдуулугун жакшыртууга өбөлгө болбогондугу аныкталды;
· калктын кирешелеринин жана чарбалык чыгашаларынын өсүшү ички инвестицияларды өнүктүрүүнүн булагы болуп, ошондой эле өздүк каражаттардын жана банктык кредиттердин эсебинен жеке ишкердик катары санала тургандыгы далилденди жана сунушталды;
· экономикага инвестициялардын ички жана тышкы булактарынын ролун күчөтүү жана жөнгө салуу жолдору аныкталды; 
· ЕАЭБдин алкагында Кыргыз Республикасында Инвестициялык фонд борборун жана биргелешкен ишканаларды түзүү аркылуу экономикага инвестицияларды тартууну жакшыртуунун модели сунушталды;
· өлкөнүн экономикасына инвестициялардын мындан аркы келип түшүшү жана алардын экономикалык өсүшүнө тийгизген таасиринин эконометрикалык модели сунушталып, ИДПнын өсүшүнө болжолдоо эсептелип чыкты.
 Изилдөөнүн практикалык мааниси. Диссертацияда иштелип чыккан өлкөнүн инвестициялык жагымдуулугун жогорулатуу боюнча алынган теориялык тыянактар жана практикалык сунуштар чарбакер субъекттердин ишинде; орто мөөнөттүү негизде өлкөнүн социалдык-экономикалык саясатын калыптандырууда, ошондой эле өлкөнүн позитивдүү имиджин түзүүгө багытталган инвестициялык саясатты өркүндөтүү боюнча сунуштарды иштеп чыгууда министрликтердин жана ведомстволордун ишинде колдонсо болот. Ошондой эле алынган жыйынтыктарды республиканын жогорку окуу жайларында «Инвестицияларды экономикалык баалоо», «Тышкы экономикалык ишмердүүлүк», «Ишкананын экономикасы» сабактары боюнча окутуу программаларын түзүүдө жана окуу куралдарын иштеп чыгууда пайдаланууга болот.
Алынган натыйжалардын экономикалык мааниси. Автор тарабынан алынган жаңы жыйынтыктар, теориялык тыянактар жана практикалык сунуштар өлкөнүн экономикалык өсүшү үчүн ИДПнын структурасын өзгөртүүдө инвестициялардын ролун күчөтүү боюнча мындан аркы фундаменталдык жана илимий изилдөөлөр үчүн негиз болуп кызмат кыла алат.
Диссертациянын коргоого чыгарылган негизги жоболору. Диссертациялык изилдөөнүн илимий жаңылыктарынын талаптарына жооп берген төмөнкү жоболору коргоого коюлат:
· өндүрүштүн өсүшүнө жана калктын турмушун жакшыртууга көмөк көрсөтүүчү экономиканы өнүктүрүүгө инвестициялардын таасирин күчөтүү зарылдыгын негиздөөгө мүмкүнчүлүк берген илимий байланыштарды системалаштыруусу жана жалпылоосу; 
· калктын кирешелеринин өсүшүнүн экономикадагы инвестициялык жараяндарга тийгизген таасиринин аныкталган закон ченемдүүлүгү;
· инвестицияларды тартуу үчүн инвестициялык саясатты өркүндөтүү боюнча негизделген концептуалдык мамилелери; 
· экономикалык өсүш үчүн инвестиция булактарынын ролун күчөтүү боюнча иш-чаралардын комплекси;
· Кыргыз Республикасынын экономикасына чет өлкөлүк инвестицияларды тартуу боюнча  иштелип чыккан моделин колдонуу менен тышкы соода саясатын жүргүзүү жана тышкы соода мамилелерин өркүндөтүү көйгөйлөрүн чечүүгө сунушталышы;
· Кыргызстандын экономикасынын өнүгүү келечегин аныктоого мүмкүнчүлүк болгон ИДПнын мындан ары өсүшүн болжолдоого иштелип чыккан эконометрикалык модели.
Изденүүчүнүн жеке салымы. Изилдөөнүн жыйынтыктары Экономика министрлигинде киргизилип, 2020-2024 - жылдарга Кыргыз Республикасынын социалдык - экономикалык өнүктүрүү программасын иштеп чыгууда колдонууга сунушталган жана И. Раззаков атындагы КМТУда  «Ишканалардын экономикасы», «Макроэкономика» боюнча экономикалык сабактарды окутууда окуу процессин методикалык камсыздоо үчүн колдонулууда.
Изилдөөнүн жыйынтыктарын апробациялоо. Диссертациялык изилдөөнүн негизги тыянактары жана жыйынтыктары: «10-Борборазиялык ГИС» (Бишкек ш., Н. Исанов атындагы КМКТАУ, 2016 ж.); «Маалыматтык коомдогу цивилизациянын жана туруктуу өнүгүүнүн заманбап көйгөйлөрү» (Москва ш., Билим берүү жана консалтингди өнүктүрүү институту, 2021 ж.); «Н. Исанов атындагы КМКТАУнун 30 жылдыгы» (Бишкек ш., 2022 ж.) аттуу эл аралык жана Улуттук илимий - практикалык конференцияларда  апробациядан өттү.
Диссертациянын жыйынтыктарын басылмаларда чагылдыруунун толуктугу. Диссертациялык изилдөөнүн жыйынтыктары боюнча автор тарабынан 8 илимий макала, анын ичинде ИЦРИ (РИНЦ) ге кирген чет элдик басылмаларда 2 макала жарыяланган. 
Диссертациянын түзүмү жана көлөмү. Диссертациялык иш  кириш сөздөн, үч баптан, корутундудан, колдонулган адабияттардын тизмесинен турат, тексти 170 баракты камтыйт, анын ичинде 27 таблица, 32 сүрөт жана 138 библиографиялык аталышты камтыйт.

ДИССЕРТАЦИЯНЫН НЕГИЗГИ МАЗМУНУ

Киришүүдө диссертациялык иштин темасынын актуалдуулугу негизделди, анын изилденишинин деңгээли, теманын мамлекеттик илимий программалар менен байланышы белгиленди, изилдөөнүн максаттары жана милдеттери аныкталды, илимий жаңылыгы, иштин практикалык жана экономикалык мааниси ачылды, коргоого коюлган негизги жоболор келтирилди, диссертанттын жеке салымы жана изилдөөнүн натыйжаларын апробациялоо даражасы аныкталды, иштин түзүмү жана көлөмү көрсөтүлдү. 
« Инвестициялык саясаттын теориялык негиздери жана анын ЕАЭБдин алкагында Кыргыз Республикасынын экономикасына тийгизген таасири» деп аталган биринчи бапта жүргүзүлгөн изилдөөлөр заманбап шарттарда экономиканы структуралык кайра куруу шартында инвестициялык процесстин теориялык аспектилерин ачууга мүмкүндүк берди, ошондой эле экономиканын структурасын өзгөртүүдө инвестициялардын ролу негизделген.
Токсонунчу жылдардын башынан тартып,  азыркы учурга чейин экономикада ар кандай глобалдык өзгөрүүлөр болууда. Биздин өлкөнүн экономикасындагы болгон өзгөрүүлөрдүн айырмачылыгы административдик-пландоо башкаруу системасынан рыноктук  башкаруу системасына өткөндүгүндө болуп саналат. 
Мындай башка системага өтүү бардык экономикалык субъекттерге, анын ичинде мамлекеттин өзүнө да таасирин тийгизбей койгон жок. Башкача айтканда, тышкы чөйрөдөгү кескин структуралык өзгөрүүлөр экономикада чоң башаламандыкты жаратты жана финансылык абалына да терс таасирин тийгизгендиктен, экономиканын бардык тармактары  мындай өзгөрүүлөргө туруштук бере алышкан жок . 
Австриялык жана америкалык экономист, социолог жана экономикалык ойлордун тарыхчысы Йозеф Шумпетер  «Экономикалык өнүгүүнүн теориясы» аттуу китебинде экономиканын өсүшү менен өнүгүшүнүн айырмачылыктарын киргизип, ар кандай түрдөгү инновациялардын маңызын аныктап, аларды классификациялаган .
Америкалык  экономист, статистик, демограф  Саймон Кузнец экономикалык өнүгүү процесстеринде алдыңкы ролдогу адам капиталын өзгөчө белгилейт. Топтолгон адам капиталынын жетишсиздиги, анын сапатынын төмөндүгү өлкөгө экономиканын кийинки атаандаштыкка жөндөмдүү технологиялык тартибин түзүүгө мүмкүндүк бербейт  деп жазып келет. 
Экономикалык өнүгүүнүн ар кандай моделдери белгилүү (Германия, АКШ, Кытай, Түштүк-Чыгыш Азия өлкөлөрү, Россия, Япония жана башка өлкөлөрдүн моделдери). Бирок, алардын  көп түрдүүлүгү жана улуттук өзгөчөлүктөрү менен бул процессти мүнөздөгөн жалпы мыйзам ченемдүүлүктөрү  жана параметрлери бар.
Азыркы учурда өздүк финансылык ресурстары чектелген чакан экономикалуу өлкөлөр (аларга Кыргызстан да кирет) барган сайын дүйнөлүк инвестициялык ресурстарга байланып калышты. Ушуга байланыштуу инвестициялык саясат керектүү каражаттарды же инвестицияларды тартууда абдан маанилүү ролду ойнойт.
Инвестициялык саясаттын маңызы өндүрүштүк жана өндүрүштүк эмес тармактардын негизги фонддорун кайра өндүрүүнү камсыз кылууда гана эмес, аларды кеңейтүүдө жана модернизациялоодо да турат. Мындан тышкары, ЕАЭБдин алкагында инвестициялык саясаттын негизги максаты ИДПнын түзүмүн өзгөртүү үчүн инвестициялык потенциалды активдештирүү үчүн оптималдуу шарттарды түзүү болуп саналат, ал өлкөнүн экспорттук потенциалынын өсүшүнө өбөлгө түзөт. 
Биз «Инвестициялар» окуу куралынын автору М. В. Чиненовдун «инвестициялык саясатты жүзөгө ашыруунун жыйынтыгы экономиканы өнүктүрүүгө тартылган инвестициялык ресурстардын көлөмүнө жараша бааланат» деген пикирине кошулабыз, анткени дүйнөнүн көптөгөн өлкөлөрүнүн өнүгүүсү чет өлкөлүк инвестициялардын келиши менен байланышкан.
Ошол эле «Инвестиция» окуу куралынын авторлорунун айтымында,  чет элдик инвестициялар улуттук экономика үчүн ар кандай кесепеттерге алып келиши мүмкүн. Ушуга байланыштуу, албетте, өздүк ресурстарды пайдаланууну тереңдетүүгө, улуттук кадрлардын квалификациясын жогорулатууга багытталган техникалык жардамды кеңейтүү, андан кийин кредит түрүндө инвестицияларды тартуу жөнүндө маселе коюлууда. Бул адегенде өзүбүздүн финансылык ресурстарыбызды эффективдүү колдонууну, андан кийин гана чет элдик капиталды экономикабызга кабыл алууну үйрөнүү керектиги жөнүндө сөз болуп жатат [Чиненов, М. В. Инвестициялык ишмердүүлүктүн экономикалык маңызы жана ишке ашырылышы [Текст]/ М. В. Чиненов М. - «КНОРУС», 2007. - С. 57]. 
Инвестициялар ар кандай формада жүргүзүлөт. Каржылык салымдардын объектилери боюнча реалдуу жана финансылык болуп бөлүнушөт. Экономикалык адабияттарда бул экономикалык формалардын маңызын жана структурасын аныктоого ар кандай ыкмалар бар болгондуктан, алардын инвестициялардын башка классификациялык топтору менен болгон мамилеси, реалдуу жана финансылык инвестициялардын мазмунун тактоо, алардын объектилерин аныктоо зарыл. 
Мындан тышкары, бир гана реалдуу жана финансылык салымдарды өндүрүштүк салымдарга таандык экендиги мыйзамдуу болуп саналат. Көп учурда реалдуу жана финансылык салымдар, тиешелүүлүгүнө жараша, тикелей жана портфелдик катары каралат. Биздин оюбузча, бул идентификация туура эмес, анткени өндүрүмдүү капиталдын физикалык элементтерине инвестициялардан тышкары реалдуу инвестициялар реалдуу активдердин башка формаларына инвестицияларды камтыйт, ал эми финансылык инвестициялар баалуу кагаздарга гана эмес, башка финансылык инструменттерге да инвестицияларды камтыйт. Тике инвестициялар портфелдик инвестициялардын бир бөлүгү (баштапкы жайгаштырууда өндүрүш ишканаларынын баалуу кагаздарына инвестициялар) ошондой эле өндүрүшкө инвесторлордун каражаттарын тартууга багытталган. 
Башка учурларда, инвестициялардын ар кандай топторунун аралашуусу аларды классификациялоодо колдонулган так критерийдин жоктугунан келип чыгат. Жогоруда белгиленгендей, реалдуу жана финансылык инвестицияларды бөлүү каражаттарды салуу объектисине жараша жүзөгө ашырылат, ошол эле учурда инвестицияларды түз жана портфелдик деп бөлүштүрүүнүн негизинде сапаттуу башка критерий - инвестициялоонун максаты колдонулат.
Атап айтканда, инвестициялоо объектисин түздөн-түз көзөмөлдөө жана башкарууну орнотууга багытталган салымдар болгон тике инвестициялар реалдуу экономикалык активдерге гана эмес, финансылык инструменттерге да жүзөгө ашырылышы мүмкүн. Инвестициялоонун объектисин башкаруу мүмкүнчүлүгү акциялардын контролдук пакетин, контролдук катышуунун башка түрлөрүн сатып алуу аркылуу жетишилет. Портфелдик инвестициялар учурдагы киреше алууга багытталган инвестицияларды билдирет. 
Демек, реалдуу жана финансылык инвестициялар, бир жагынан тикелей жана портфелдик инвестициялар, экинчи жагынан, инвестициялардын типологиясы боюнча ар түрдүү болуп саналат [Нешитой, А. С. Инвестицияларды каржылоонун заманбап ыкмалары жана формалары [Текст]/ А. С. Нешитой. – М.: Дашков и К, -2018.  C. 351.] 
Биздин оюбузча, сатып алуу жөндөмдүүлүгүн жогорулатууга салым кошкон калктын кирешесин жогорулатууга көмөк көрсөткөн кыйыр инвестицияларга көңүл бурулбай келет. Калктын төлөө жөндөмдүүлүгүн жогорулатуу кошумча инвестициялар же өндүрүштү кеңейтүү аркылуу өндүрүштүн өсүшүнө түрткү берет. Ал эми өндүрүштү кеңейтүү кошумча пайданын жана банктын кредиттеринин же өнүктүрүүгө багытталган акционердик капиталдын дивиденддеринин ордуна үлүшүн көбөйтүү аркылуу ишке ашырылат. Ушуга байланыштуу калктын киреше саясатын өндүрүштүн ички инвестициялоосунун көбөйүшүнө таасир этүүчү факторлордун бири катары кароону сунуштайбыз. Мындан тышкары, чет өлкөдөн келген инвесторлор инвестиция салуу мүмкүнчүлүгүн гана эмес, негизинен рынокту багындыруу мүмкүнчүлүгүн дагы издешет.
Экономиканын ɵнүгүүсүндɵ инвестициялардын ролу, албетте, аныктоочу болуп саналат. Өлкөдө жагымдуу инвестициялык климат түзүлбөсө, экономиканы андан ары өнүктүрүү көйгөй боюнча калышы мүмкүн. Экономикага инвесторлорду тартуу мамлекеттик түзүмдөрдүн маанилүү милдети болуп саналат жана андан ары бул жараяндын натыйжалары аларга көз каранды болот.
«ЕАЭБдин алкагында экономиканын структурасынын абалын жана инвестицияларды каржылоонун булактарын талдоо» деген экинчи бапта ЕАЭБдин алкагында Кыргыз Республикасынын экономикасынын абалы жана инвестициялардын ИДП түзүмүнө тийгизген таасиринин деңгээли талданат.
Изилдөөнүн объектиси: болуп ЕАЭБдин алкагында Кыргыз Республикасындагы инвестициялык процесстер жана алардын экономиканын структурасынын өзгөрүшүнө тийгизген таасири. 
Изилдөөнүн предмети болуп, инвестициялардын өлкөнүн экономикасынын ɵнүгүүсүнɵ таасир этүү механизми  саналат. 
Диссертациялык иште жалпылоо жана системалаштыруу, изилдөөнүн айрым элементтерин аныктоо, аларды бири-бири менен салыштырып жана анын негизинде зарыл тыянактарды чыгарууда системалаштыруу, жалпылоо, статистикалык, эконометрикалык салыштырма, сандык, математикалык экономикалык моделдөө ыкмалары, салыштырма анализ сыяктуу жалпы илимий изилдөө ыкмалары колдонулган.
ЕАЭБдин алкагында Кыргыз Республикасынын экономикасынын абалы, башка өлкөлөр сыяктуу эле, жыл сайын өзгөрүп турат, ошондуктан экономикадагы макроэкономикалык, ошондой эле микроэкономикалык көрсөткүчтөргө дайыма көз салып туруу жана талдоо маанилүү. Белгилей кетүүчү нерсе, өлкөдөгү экономиканын абалын тереңирээк изилдөө үчүн ага мүмкүн болушунча көбүрөөк таасир этүүчү макроэкономикалык факторлорду эске алуу керек.
 Экономиканын структурасын мүнөздөөчү негизги макроэкономикалык көрсөткүч ички дүң продукт ( ИДП) болуп эсептелет. Бул көрсөткүч мамлекеттин экономикасын баалоонун критерийи болуп саналат. 

2.1- сүрөт. ИДПнын түзүмү, жалпы көлөмгө % менен 
Булак: УСКнын маалыматтары боюнча автор тарабынан түзүлгөн [Электрондук ресурс] -Кирүү режими: URL: Кыргыз Республикасынын Улуттук статистикалык комитети/ Кыргызстан сандар менен: www.stat.kg. – Башкы экрандан. 

Кыргыз Республикасынын тармактык экономикасында көпчүлүк бөлүгүн дүң жана чекене соода, айыл чарбасы жана өнөр жайы тармактары ээлейт, ошондой эле талданып жаткан 2017-2021 - жылдары дүң жана чекене соода жана таза салыктар бирдей үлүштү ээлегени көрүнүп турат (2.1- сүрөт). 2020-жылга салыштырмалуу айыл чарбасынын үлүшү 28,8% га же 24,5 млрд.сомго өстү.
 Ошентип, Кыргызстандын экономикасы ЕАЭБдин алкагында  негизинен дүң жана чекене соода жана айыл чарба чөйрөсүнүн эсебинен өнүгүүдө. Өнөр жай өндүрүшү, айрыкча кайра иштетүү өнөр жай өндүрүш тармагы маанилүү ролду ойнойт. Бирок анын үлүшү акыркы 5 жылда ИДПнын жалпы көлөмүнүн 13 - 13,5% чегинде дээрлик өзгөрүүсүз бойдон калууда. 
Кыргыз Республикасында туруктуу өнүгүү калктын жашоосунун кыйла жогорку деңгээли менен мүнөздөлгөн анын региондорунун туруктуу өнүгүү шартында гана мүмкүн болот. Бул кыймылдын багыттуулугуна жана ийгиликтүүлүгүнө таасир этүүчү социалдык-экономикалык процесстерди аныктоо максатында региондордун социалдык-экономикалык өнүгүүсүнө тоскоол болгон көйгөйлөрдү аныктоону талдоо жана аларды жоюунун ыкмаларын негиздөө зарыл. 
[bookmark: _GoBack]2017-2021- жылдары экономикалык өнүгүү деңгээлиндеги региондор аралык айырмачылыктарды салыштыруунун толук картинасын кɵрүү үчүн региондордун масштабын эске алуу менен калктын жан башына эсептелген РДПнын туунду көрсөткүчүн колдонобуз, 2.1- таблицанын маалыматы.
2.1 - таблица. Кыргыз Республикасындагы 2017-2021-жылдарындагы калктын жан башына карата региондук дүң продуктунун динамикасы, миң сом 
	
	2017
	2018
	2019
	2020
	2021
	2021ж. 2017ж. карата өсүү темпи (%)

	Кыргыз Республикасы
	89,3
	93,8
	99,8
	95,1
	108,0
	20,9

	Баткен  областы
	38,9
	38,9
	41,6
	42,3
	43,4
	11,5

	Жалал-Абад областы
	55,2
	59,2
	62,3
	54,2
	59,6
	7,9

	Ысык-Кɵл областы
	138,0
	142,1
	175,9
	176,5
	182,5
	32,2

	Нарын областы
	51,7
	51,5
	53,7
	61,0
	63,1
	22,1

	Ош областы
	31,1
	34,8
	35,3
	37
	40,4
	29,9

	Талас областы
	63,9
	58,2
	64,0
	66,4
	70,2
	9,9

	Чүй областы
	98,2
	90,4
	91,5
	88,0
	102,3
	0,3

	Бишкек шаары
	196,8
	220,2
	230,9
	212,0
	221,4
	4,2

	Ош шаары
	112,5
	115,9
	117,7
	112,0
	120,1
	6,8


Булак: автор тарабынан КР Улуттук статистика комитетинин маалыматы боюнча [Электрондук ресурс]/ Кыргызстан сандар менен түзүлгөн. Кирүү режими: http://www.stat.kg/ru/opendata/category/29/]. - токтотуу.экрандан. Башкы экрандан.

Калктын жан башына карата РДП динамикасын талдоо көрсөткөндөй, 2017-жылдан 2021-жылга чейинки мезгилде калктын жан башына карата РДПнын орточо маанисинин өсүшү бул көрсөткүчтүн медианалык маанисинин туруктуу өсүшү менен коштолгон, бул экономикалык өсүш республиканын бай региондорунда гана эмес, анча өнүкпөгөн региондорунда да байкалгандыгын тастыктайт. Республика боюнча калктын жан башына региондук дүң продуктунун орточо деңгээли 2021-жылы 108,0 миң сомду түзгөн, бирок ошол эле учурда жалпы республикалык көрсөткүчтөн төмөн көрсөткүч Ош шаарында (40,4 миң сом), Баткен (43,4), Нарын (63,1), Жалал-Абад (59,6) жана Талас (70,2 миң сом)  облустарында белгиленген. 
ЕАЭБдин алкагында Кыргыз Республикасынын региондорунун абалынын жана өнүгүү тенденцияларынын негизги проблемаларын изилдөө негизги күчтүү жана алсыз жактарын, ошондой эле региондордун алдында турган мүмкүнчүлүктөрдү жана коркунучтарды (SWОТ-талдоо) аныктоого мүмкүндүк берди.
 
2.2 - таблица. ЕАЭБдин алкагында Кыргыз Республикасынын региондорунун экономикасынын жана социалдык чөйрөсүнүн абалын жана өнүгүү келечегин SWОТ-талдоо 
	Күчтүү жактары (S)
	Алсыз жактары (W)

	1. Салыштырмалуу өнүккөн адам капиталынын болушу; жагымдуу демографиялык кырдаал; эмгекке жарамдуу курактагы калктын санынын көбөйүшү
	1. Иштөө жөндөмдүүлүгү, жалпы жумушсуздуктун жогорку деңгээли. Калктын эмгек акысынын жана кирешесинин деңгээлинин төмөндүгү. Калктын жогорку мүлктүк дифференциациясы.

	2. Пайдалуу чек ара геосаясий жана геоэкономикалык абалы 
	2. Тышкы экономикалык байланыштардын төмөн деңгээли. Республиканын бюджетинин дотациялуулугунун жогорку деңгээли. Жагымсыз инвестициялык климат.

	3. Машина куруу, тамак-аш, кайра иштетүү жана жыгач иштетүү өнөр жай ишканаларынын өндүрүштүк базасынын болушу. 
	3. Негизги өндүрүштүк фонддордун, инженердик жана коммуналдык инфраструктуранын физикалык жана моралдык эскиришинин жогорку деңгээли.

	4. Айыл чарбасын өнүктүрө турган ыңгайлуу, жагымдуу климат 
	4. Өнөр жай жана айыл чарба өндүрүшүнүн технологиялык жактан артта калуусу, ишканалардын заманбап жабдуулар менен жабдылышынын төмөндүгү.

	5. Аймактын туристтик-рекреациялык потенциалы ( Ысык-Көл, тоолор). 
	5. Республиканын инвестициялык жагымдуулугунун төмөндүгү. Туристтик-рекреациялык комплекстин инфраструктурасынын өнүкпөгөндүгү жана канааттандырарлык эмес абалы.

	6. Чакан бизнести өнүктүрүү үчүн ички резервдердин жана ресурстардын болушу.
	6. Трайбализм. Көмүскө экономиканын жогорку салыштырма салмагы.

	7. Бай жаратылыш-сырьелук базанын болушу (алтын, газ, суу ресурстары, сурьма ж.б.). 
	7. Муниципалдык түзүлүштөрдүн социалдык-экономикалык өнүгүү деңгээлинин терең дифференциациясы.

	Мүмкүнчүлүктөрү (О) 
	Коркунучтары(Т)

	1. Мүмкүн болушунча максималдуу калктын жашоо деңгээлин жана сапатын жогорулатуу. 
	1. Жумушсуздуктун жогорку деңгээли жана квалификациялуу адистердин интенсивдүү агымы

	2. Дүйнөлүк рынокто тышкы экономикалык байланыштарды жана интеграцияны өнүктүрүү үчүн геоэкономикалык абалды натыйжалуу пайдалануу 
	2. Транспорттук инфраструктураны өнүктүрүүнүн регионалдык экономиканын, ошондой эле башка региондордун керектөөлөрүнөн жана өнүгүү темпинен артта калуусу.

	3. Жүктөлбөгөн өндүрүштүк кубаттуулуктун потенциалын натыйжалуу пайдалануу. 
	3. Инфраструктураны өнүктүрүүгө жергиликтүү жана мамлекеттик бюджеттердин каражаттарынын жетишсиздиги.

	4. Айыл чарба продукциясын кайра иштетүү өнөр жайын өнүктүрүү жана өздүк өндүрүштүн азык-түлүк товарларын сатуу рыногун кеңейтүү. 
	4. Чет өлкөлөрдөн импортко азык-түлүк көз карандылыгы.

	5. Туризмди өнүктүрүү. Туристтик-рекреациялык потенциалды пайдалануу жана маданий-эс алуу бизнесин өнүктүрүү 
	5. Башка региондордо туризмди өнүктүрүү абдан алдыда болуусу

	6. Жагымдуу ишкердик жана инвестициялык климатты түзүү, атаандаштык шарттарын теңдөө. Көмүскө экономиканы легалдаштыруунун, экономиканын салык сыйымдуу тармактарын өнүктүрүүнүн эсебинен салык базасын кеңейтүү жана чыңдоо. 
	6.Аймактык экономикада  трайбализмди түзүү. Коңшу региондор тарабынан атаандаштыкты жогорулатуу.

	7. Республиканын райондорун жана шаарларын өнүктүрүүнүн социалдык-экономикалык параметрлерин теңдөө. 
	7.Социалдык-экономикалык өнүгүүгө жетүү жолун тандоо


Булак: автор тарабынан "Кыргыз Республикасынын социалдык-экономикалык абалы" баяндамасынын маалыматтары боюнча түзүлгөн [Электрондук ресурс] / Кирүү режими: http://www.stat.kg/ru/publications/doklad-socialno-ekonomicheskoe-polozhenie -Башкы.экрандан.
  	
2.2 - таблицада ЕАЭБдин алкагында Кыргыз Республикасында аймактык экономиканын өнүгүүсүнүн коркунучун нейтралдаштырууга жана мүмкүнчүлүктөрүн кеңейтүүдө туура коюлган жана ишке ашырыла турган айрым бир  багыттар келтирилген.  
Экономиканы калыбына келтирүүнүн башталышынын позитивдүүлүгүнө карабастан, Кыргызстан өзүнүн экономикасынын өсүшүнө дем берүү үчүн интеллектуалдык да, финансылык да чет өлкөлүк капиталга муктаж. Ал эми республиканын экономикалык ишмердүүлүгү, алардын кыйла татаал финансылык абалы менен, азыркы шарттарда көп жагынан экономиканын структурасынын өзгөрүшүн эске албастан, жалпы өнүгүү үчүн каражаттарды тартууга негизделген. Алсак, республикага тикелей чет өлкөлүк инвестициялардын эң көп саны 2021 – жылы 1006,1 миң АКШ доллары  тартылган. 
Төмөндө ИДПнын өсүшүнүн жана тике чет өлкөлүк инвестициялардын, ошондой эле ЕАЭБ өлкөлөрүнүн инвестицияларынын салыштырма талдоосу келтирилген.
[image: ]

2.2- сүрөт. 2017-2021-жж. ИДПнын жана тикелей чет өлкөлүк инвестициялардын өсүшү (млрд. сом менен) 
Булак: автор тарабынан КР Улуттук статистика комитетинин маалыматы боюнча [Электрондук ресурс]/ Кыргызстан сандар менен түзүлгөн: Кирүү режими: http://www.stat.kg/ru/opendata/category/29/, http://www.stat.kg/ru/opendata/category/1763]. – Башкы экрандан.

Талданып жаткан 5 жылда 2017-жылдан 2021-жылга чейин өлкөнүн ИДПсы 530,5 млрд сомдон 723,1 млрд сомго же 36,3 пайызга өстү, ИДПнын эң көп өсүшү 2019-жылга туура келет. Башкача айтканда, өлкөнүн ИДПсынын жай, бирок туруктуу өсүшү байкалууда. Бул мезгилде чет өлкөлүк түз инвестициялар 357,6 млрд сомдон 528,7 млрд сомго же 47,8% га көбөйдү, андан сырткары ЕАЭБ өлкөлөрүнөн келип түшкөн  инвестициялар 95,2 млрд сомдон 197,0 млрд сомго чейин же 79 % га көбөйгөн. Ошентип, тике чет өлкөлүк инвестициялардын өсүү темпинин ИДПнын өсүү темпине оң таасири байкалууда (2.2- сүрөт). 
Бирок акыркы жылдары өлкөнүн экономикасына чет өлкөлөрдүн ири инвесторлорун тартуунун төмөндөшү байкалууда. Инвестицияларды тартуу жаатындагы эң жагымдуу чөйрөлөргө тоо-кен тармагын, туризм чөйрөсүн, энергетика секторун, кайра иштетүү өнөр жайын белгилөөгө болот.
Каралып жаткан 2017-2021-жылдардын мезгилинде Кыргыз Республикасына чет өлкөлүк инвестицияларды тартуу жаатындагы кырдаалды талдоо менен тышкы факторлордун (2008-2012-жылдардагы дүйнөлүк кризис, интеграциялык процесстерди күчөтүү), ошондой эле ички себептердин (2005, 2010-жылдардагы революциялар) таасирин белгилөөгө болот. 
Республикада экономикалык жигердүү өсүш көбүнчө чет өлкөлүк инвестициялардын агымынан көз каранды, ал 2021 –жылы 6331,4 млн АКШ долларын түзгөн (чыгып кетүүлөрдү эсепке албаганда), бул 2020-жылга караганда 8,6% га аз жана  2017-жылга караганда 21,3% га  көбүрөөк, 2.3 -таблицада көрсөтүлгөндөй.

2.3 - таблица. 2017-2021-жылдар аралыгында чет өлкөлүк инвестициялардын түшүүсүнүн динамикасы (млн. АКШ доллары)
	Көрсөткүчтөр
	2017
	2018
	2019
	2020
	2021
	2021ж. 2017ж. карата өсүү темпи (%)

	Бардыгы
	5 219,9
	6 939,1
	7 279,9
	6 926,8
	6 331,4
	    21,3

	ЕАЭБ өлкөлөрү
	1381,5
	2043,4
	1725,5
	2123,4
	2356,4
	70,5

	КМШдан тышкары өлкөлөрдөн
	3 793,8
	4830,4
	5530,3
	4783,5
	3801,3
	0,2

	ЕАЭБден тышкары  өлкөлөрдөн
	44,6
	65,3
	24,1
	19,9
	173,7
	289,5


Булак: автор тарабынан КР Улуттук статистика комитетинин маалыматы боюнча [Электрондук ресурс]/ Кыргызстан сандар менен түзүлгөн: Кирүү режими: http://www.stat.kg/ru/opendata/category/29/]. – Башкы экрандан.

2017-2021-жылдары аралыгында  келип түшкөн чет өлкөлүк инвестициялардын көлөмүндө эң чоң үлүштү КМШдан тышкары жана ЕАЭБ өлкөлөрүнөн келген инвестициялар ээлеген, алардын үлүшү 2021-жылы тиешелүүлүгүнө жараша 60% жана 37,2% түзгөн.
Чет өлкөлүк түз инвестициялардын негизги көлөмү кайра иштетүүчү өндүрүш, финансылык ортомчулук жана камсыздандыруу ишканаларына, геологиялык чалгындоого, электр энергиясы, газ, буу жана кондицияланган аба менен камсыздоо (жабдуу) чөйрөсүнө, ошондой эле курулушка багытталган. Мында кайра иштетүүчү өндүрүш ишканаларына багытталган инвестициялардын көлөмү 2,1 эсеге, финансылык ортомчулук жана камсыздандыруу – 14,5 эсеге, геологиялык чалгындоо – 14,6 эсеге, электр энергиясы, газ, буу жана кондицияланган аба менен камсыздоо (жабдуу) боюнча ишканалар – 3,1 эсеге, курулуш – 5,3 эсеге көбөйгөн.
ЧТИ экономикалык иштин түрлөрү боюнча бөлүштүрүү салынган капиталдын болжолдонгон кайтарымдуулугуна жараша жүзөгө ашырылат. Адатта, бул жогорку кирешелүүлүктү жана инвестицияланган каражаттарды тез кайтарып берүүнү камсыз кылган иш-чаралар болуп эсептелет. Аларга соода жана кызмат көрсөтүү чөйрөсү, өндүрүш тармагы, кыймылсыз мүлк менен каржылоо жана операциялар, ижара кирет. Экспортко багытталган өнөр жайды түзүүгө дээрлик инвестициялар жумшалган эмес.
Кыргызстанда биргелешкен ишканалардын көпчүлүгү дүң жана чекене соода жана өнөр жай тармагында түзүлгөн (2.3-сүрөт).
ЕАЭБ алкагында аймактар ​​аралык мамилелерди өнүктүрүү, анын ичинде айыл чарба продукциясын кайра иштетүү, тигүү өндүрүшү, этти кайра иштетүү комбинаттарын, күнөсканаларды жана логистикалык борборлорду куруу аркылуу өнүктүрүү маселелери талкууланган, бул биргелешкен ишканалар дүйнөлүк рынокко даяр продукциялардын  биргелешкен экспортун көбөйтүүгө мүмкүндүк берет. 

2.3 - сүрөт. 2017, 2021-жылдары экономикалык ишмердүүлүктүн түрлөрү боюнча биргелешкен ишканалардын саны (жалпы санга карата % менен) 
Булак: автор тарабынан КР Улуттук статистика комитетинин маалыматы боюнча [Электрондук ресурс]/ Кыргызстан сандар менен түзүлгөн: Кирүү режими: http://www.stat.kg/ru/publications/sbornik-deyatelnost-predpriyatij-s-inostrannymi-investiciyami]]. – Башкы экрандан.

Инвестицияларды каржылоо булактарын эки чоң топко бөлүүгө болот: ички (ата мекендик) жана тышкы (чет элдик) булактар. Кыргыз Республикасынын экономикасынын реалдуу секторуна капиталдык салымдарды каржылоонун ички булактары инвестициялардын болжол менен 35% ын камсыз кылат, 52% га жакыны чет өлкөлүк инвестицияларга жана 13% га жакыны чет өлкөлүктөр катышкан ишканаларга туура келет.
Бул бөлүнүү жалпысынан улуттук инвестицияларга тиешелүү, ал эми айрым ишканалар үчүн каржылоонун ички жана тышкы булактарына бөлүү башкача мааниге ээ. Ишканалар үчүн таза киреше жана амортизациялык чегерүүлөр, б.а. ишкананын өзүнө таандык каражаттар гана ички булактар катары каралышы мүмкүн. Өнөр жайы өнүккөн өлкөлөрдө орточо 80% дүң капиталдык салымдар, ал эми Россияда 2017-2021-жылдары - негизги капиталга инвестициялардын 60% га жакыны, анын ичинде ири жана орто ишканаларда — 70% дан жогору ушул булактардын эсебинен каржыланат. 2021-жылы ишканалардын өздүк каражаттары финансылык салымдардын жалпы көлөмүнүн 67% дан ашыгын түзгөн .
Ошондой эле калктын акчалай каражаттары сыяктуу инвестицияларды каржылоонун ички булактарына өзгөчө көңүл бурууга тийишпиз, ал 2021-жылдын жыйынтыгы боюнча каржылоо булактарынын жалпы көлөмүндө 45,4% түзүп, 2020-жылга салыштырмалуу 4,6% деңгээлинде өсүш темпин камсыз кылган ( 2.4 - сүрөт).

2.4 - сүрөт. Кыргыз Республикасынын калкынын 2017-2021-жылдардагы каражаттарынын динамикасы, млн сом
Булак: автор тарабынан КР Улуттук статистика комитетинин маалыматы боюнча [Электрондук ресурс]/ Кыргызстан сандар менен түзүлгөн: Кирүү режими: http://www.stat.kg/ru/statistics/finansy/. - Башкы.экрандан.

	Изилдөө көрсөткөндөй, талданып жаткан мезгилде калктын каражаттарынын суммасынын максималдуу көлөмү 2019-жылга ( 51 670,7 млн.сом), минималдуу көлөмү 2017-жылга (37 216,4 млн. сом) туура келет. Биздин оюбузча, азыркы учурда экономикалык адабияттарда экономиканы инвестициялоодо калктын кирешесинин ролу жана мааниси жетишерлик изилдене элек.
	Евразия долбоору экономиканы модернизациялоонун ачкычы жана узак мөөнөттүү келечектеги ырааттуу өнүгүүнүн кепилдиги катары кабыл алына баштады. ЕАЭБ, албетте, Кыргызстанга, биринчи кезекте, улуттук экономиканын жаңы инвестициялык салымдарынын эсебинен атаандаштыкка жөндөмдүүлүктү жогорулатууга жана жарандардын бакубаттуулугун жогорулатууга байланыштуу дагы кеңири мүмкүнчүлүктөрдү ачты.
 Интеграциялык долбоорго катышуу менен ишкер чөйрөлөр өнөр жайды жана айыл чарбасын калыбына келтирүү мүмкүнчүлүктөрүн, өзгөчө бул чөйрөлөрдө инвестициялардын макулдашылган саясатын жүргүзүү пландарын эске алуу менен байланыштырышты.
Ошондой эле 2025-жылга карата Кыргызстандын Биримдиктин финансылык кызмат көрсөтүүлөрүнүн жалпы рыногунан күтүүлөрү абдан жогору. Мында маанилүү принциптердин бири ЕАЭБден келген инвесторлорго ЕАЭБге мүчө мамлекеттердин каржы рынокторуна басмырлоосуз кирүү мүмкүндүгүн берүү, финансылык кызмат көрсөтүүлөрдү керектөөчүлөрдүн укуктарын жана мыйзамдуу кызыкчылыктарын кепилденген жана натыйжалуу коргоону камсыз кылуу болуп калат.
 ЕАЭБ өлкөлөрүнүн жалпы каржы рыногунун иштөөсүнүн маанилүү шарты банк жана камсыздандыруу секторлорунда, ошондой эле баалуу кагаздар рыногунда лицензияларды өз ара таануу болуп калат.
Көлөмү 180 млн. адамдан ашкан сыйымдуу бирдиктүү рыноктун бир бөлүгү катары Кыргызстан экономиканын негизги чөйрөлөрүнүн, биринчи кезекте өзүнүн эң чоң экспорттук потенциалга ээ болгон текстиль жана айыл чарба тармактарынын атаандаштыкка жөндөмдүүлүгүн жогорулатууну эске алуу менен инвестициялык жагымдуулугун жогорулатууну пландаштырган.  Инвестициялардын келиши электр энергетикасы жана транспорт сыяктуу чөйрөлөргө да күтүлүүдө, анткени аларда экономикалык мамилелер биринчи кезекте Биримдиктин деңгээлинде жөнгө салынууга тийиш. Өлкөнүн ири интеграциялык биримдикке катышуусу тобокелдиктерди азайтууга жана узак мөөнөттүү инвестицияларды болжолдоону жогорулатууга өбөлгө болмок.
Кыргыз Республикасынын Евразиялык интеграциялык долбоорго кошулган жылдарында инвестициялык климаттын жагымдуулугунун жогорулашы байкалган. 2017-жылга салыштырмалуу 2021-жылы Кыргызстанда тикелей инвестициялардын келиши 63% га өстү. 
Евразия мейкиндигин өнүктүрүү, аймактык кызматташтыкты чыңдоо ЕАЭБ өлкөлөрү менен тышкы соода байланыштарына өзгөчө маани берип  жатат.
Өз ара сооданын көлөмү (экспорт жана импорт) бардык өлкөлөрдө, анын ичинде Кыргызстанда да жылдан жылга туруктуу өсүүдө,  2.4- таблицанын маалыматы. Кыргыз Республикасы да туруктуу оӊ тенденцияны көрсөтүүдө. Ошол эле учурда, 2020- жылы пандемия шартында дүйнөлүк экономикадагы кризис ЕАЭБдин бардык өлкөлөрүнө өзгөчө таасирин тийгизди. Өз ара сооданын көлөмү Арменияда ЕАЭБдин алкагында дагы импорттун өсүшү байкалып, 1 721,9 миллион АКШ долларын түзүп, башка жылдарга караган 26,9 миллион долларга көп болду.

2.4 – таблица. Кыргыз Республикасынын 2017-2021-жылдарга тышкы соода жүгүртүүсү, млн. АКШ доллары
	
	2017
	2018
	       2019
	      2020
	      2021

	Тышкы соода жүгүртүү
	6259,0
	7128,8
	    6 975,1
	    5 692,0
	   7 229,1

	анын ичинде ЕАЭБ өлкөлөрү 
	2405,2
	2801,9
	    2 742,5
	    2 439,8
	   3 428,1

	салыштырма салмагы,%
	38,4
	39,3
	       39,3
	       42,9
	       47,4

	Экспорт
	1764,3
	1836,8
	     1986,1
	     1973,2
	    1658,9

	анын ичинде ЕАЭБ өлкөлөрү
	541,5
	640,6
	      641,7
	     554,5
	     803,3

	салыштырма салмагы,%
	30,7
	34,9
	       32,3
	       28,1
	      48,4

	Импорт
	4494,7
	5292,0
	      4989,0
	     3718,9
	     5570,1

	анын ичинде ЕАЭБ өлкөлөрү
	1863,7
	2161,3
	      2100,8
	     1885,3
	     2624,8

	салыштырма салмагы,%
	41,5
	40,8
	       42,1
	       50,7
	     47,1


Булак: автор тарабынан КР Улуттук статистика комитетинин маалыматы боюнча [Электрондук ресурс]/ Кыргызстан сандар менен түзүлгөн: Кирүү режими: http://www.stat.kg/ru/opendata/category/30/ /. - Башкы.экрандан.

2.4- таблицанын маалыматтарында көрүнүп тургандай, 2017-жылдан 2021- жылга чейинки мезгил ичинде өлкөгө импорт экспорттон кыйла жогору болду: 2017- жылы 2,5 эсе, 2021- жылы 3,4 эсеге көп болгон.
Демек, минималдуу ажырым  2018- жылы (2,9 эсе), максималдуу ажырым 2018- жылы (2,9 эсе)  болгон, бул республикада тышкы соода ишин профессионалдуу башкаруу начар деген жыйынтыкты дагы жолу тастыктады.
Таким образом, минимальный разрыв имел место в 2020г. (1,9 раза), максимальный- в 2018 г. (2,9 раза), что лишний раз подтверждает наше заключение об отсутствии в нашей стране высокого профессионального менеджмента во внешнеторговой деятельности.
«ЕАЭБдин Кыргыз Республикасына инвестициялык өбөлгөлөрү жана келечеги» деген үчүнчү бапта ЕАЭБ алкагында экономиканы өнүктүрүү үчүн инвестицияларды тартууну жакшыртуу модели иштелип чыккан сунушталган.
 Улуттук экономиканын негизги секторлорунда социалдык маанилүү инвестициялык долбоорлорду ишке ашыруу максатында Евразия өнүктүрүү банкы (ЕАӨБ) менен кызматташуу Кыргызстан үчүн чоң потенциал болду.
 Ошол эле учурда Кыргызстандын экономикасынын өнөр жай, айыл чарба, ошондой эле чакан жана орто бизнес тармактарындагы долбоорлор каржыланган. 
Айкын экономикалык дивиденддер Евразия стабилдештирүү жана өнүктүрүү фонду менен кызматташууну камсыз кылат. Фонддун линиясы боюнча гидроэнергетика жана транспорттук инфраструктура жаатындагы долбоорлор бекитилип жана ишке ашырылып жатат: 
· Токтогул ГЭСин реабилитациялоо (2-фаза) 100 млн. АКШ  долл.; 
· Бишкек-Ош автомобиль жолунун участогун реконструкциялоо, IV фазасы 60 млн.долл. АКШ долл.; 
· Кыргыз Республикасына айыл чарба техникаларын берүүнү каржылоо 20 млн. АКШ долл.; 
· Камбарата ГЭС – 2нин экинчи гидроагрегатын 110 млн. АКШ долл. пайдаланууга берүү.;
Келечекте-Токтогул ГЭСин реконструкциялоо боюнча долбоордун үчүнчү фазасын ишке ашыруу керек. 
Россия-Кыргыз Өнүктүрүү фондунун толук масштабдуу ишин улантуу Кыргызстандын экономикасынын негизги тармактарын жандандырууга өбөлгө түзөт.
	Кыргызстан ЕАЭБ менен Жибек жолунун экономикалык алкагын айкалыштыруу боюнча кадамдардын алкагында ишке ашырыла турган биргелешкен инвестициялык долбоорлордун тизмесин иштеп чыгууга активдүү катышууда. Атап айтканда, Кыргыз Республикасынын катышуусу менен мындай он долбоор транспорттук инфраструктура чөйрөсүндө, үчөө – өнөр жайда, экөө – энергетикада жана бирден – айыл чарба жана курулуш тармагында каралууда. 
Пандемияга байланышкан кризис 2020-жылы ТЧИнин глобалдык агымынын кескин кыскарышына алып келди, ал болжол менен 2019-жылдын деңгээлине салыштырмалуу 40% ды же 1,54 триллион доллар жана 900 миллиард доллар деңгээлинде катталган. Бул 2005-жылдан бери биринчи жолу ТЧИ 1 триллион доллардан аз болушуна алып келген. 2021-жылы ТЧИ дагы 5-10% га кыскарып, 2022-жылдан эрте эмес калыбына келе баштайт деп болжолдонгон.
2020-жыл Кыргызстан үчүн дээрлик үч он жылдыкта экономиканын болуп көрбөгөндөй төмөндөшүнүн жылы болду. Инвестициялардын агымынын олуттуу кыскарышы кийинки жылдарда дагы экономикага таасирин тийгизди. Саясий туруксуздук инвесторлордун күтүүлөрүн начарлатат жана терс экономикалык көрүнүштөрдү күчөтөт.
 Инвесторлордун ишенимин кайтаруу, аларга дем берүү жана ири долбоорлорду ишке ашыруу үчүн стратегиялык өнөктөштөрдү тартуу боюнча так иштерди жүргүзүү боюнча чечкиндүү жана тез чараларсыз экономикалык кризис, калктын турмушунун начарлашы, демек андан аркы саясий туруксуздук кийинки жылдарга дагы созулушу мүмкүн. 
Ушунун алкагында жана экономиканы туруктуу калыбына келтирүүнү колдоо үчүн БУУ ЕЭК жана Кыргыз Республикасынын Экономика жана финансы министрлиги (уюмдун ошол кездеги аталышы) 2021-2025-жылдарга Сооданы жонөкөйлөтүү боюнча Жол картасын иштеп чыгышкан. Мындан сырткары, Жогорку Евразиялык  экономикалык кеӊеш ЕАЭБдин 2030- жылга чейинки экономикалык өнүгүүсүнүн негизги багыттарын аныктап, анын ичинде төмөнкүлөр белгиленген:
1. Макроэкономикалык туруктуулукту камсыздоо;
2. Ишкердик активдүүлүктүн жана республиканын инвестициялык жагымдуулугунун өсүшү үчүн шарттарды түзүү;
3. Экономиканы инновациялык өнүктүрүү жана модернизациялоо;
4. Финансылык ресурстардын жеткиликтүүлүгүнкамсыз кылуу жана Биримдиктин натыйжалуу финансылык рыногун калыптандыруу;
5. Инфраструктураны өнүктүрүү жана транзиттик потенциалды ишке ашыруу;
6. Ресурстарды үнөмдөө жана энергиянын натыйжалуулугун жогорулатуу максатында кызматташуу;
7. Тышкы соода потенциалын ишке ашыруу. [Жогорку Евразиялык экономикалык кеңештин № 28 чечими [Электрондук ресурс]. – 2015-жылдын 16-октябрындагы “ЕАЭБдин 2030-жылга чейин экономикалык өнүгүүсүнүн негизги багыттары”. – Кирүү режими: URL: https://eec.eaeunion.org/commission/department/dep_makroec_pol/oner2030.php)
Жогорку Евразиялык экономикалык кеӊеш тарабынан 2030- жылга чейин аныкталган ЕАЭБдин экономикалык өнүгүүсүнүн  негизги багыттарын жана 2019-2022- жылдарга Кыргыз Республикасынын экспорттук потенциалын өнүктүрүү программасын эске алуу менен Кыргыз республикасынын Өкмөтүнүн 2018- жылдын 20- декабрындагы № 596 токтому менен бекитилген экспорттук мүмкүнчүлүктөрдү жогорулатуу максатында Кыргыз Республикасына инвестицияларды тартууну жакшыртуунун моделин түзүү талапка ылайык.
Ошондуктан ЕАЭБ алкагында инвестиция тартууну жакшыртуунун сунушталган модели Кыргыз Республикасынын Министрлер Кабинетине республиканын инвестициялык жагымдуулугун жогорулатуу жана экономиканын реалдуу секторлорунун потенциалын жогорулатуу боюнча тийиштүү иш-чаралардын программасын иштеп чыгууга мүмкүндүк берет (3.1- сүрөт).

   Кыргыз Республикасынын Министрлер кабинети




Инвестицияларды тартуу боюнча Улуттук программаны иштеп чыгуу




Улуттук программанын максатына ылайык чет элдик инвестицияларды тартууну ишке ашырууну жакшыртуу





ЕАЭБ өлкөлөрү менен инвестициялык мамилелерди өнүктүрүү

КРнын экономикасынын түзүмүн жакшыртуу

Экспортко багытталган өндүрүштөрдү өнүктүрүү үчүн инвесторлорду тартуу





ЕАЭБ өлкөлөрү менен сырткы соода байланышты өнүктүрүү жана тышкы рынокко чыгуу





КРнын реалдуу секторлорунун потенциалын жана макроэкономикалык туруктуулукту жогорулатуу




3.1-сүрөт. ЕАЭБдин алкагында Кыргыз Республикасына инвестиция тартууну жакшыртуунун модели

Алынган жыйынтыктар мамлекетке белгилүү  иш- чараларды өз убагында көрүүгө, Кыргыз Республикасынын инвестициялык потенциалын чыңдоо, экспортко багытталган продукцияны өндүрүү жана экономиканын реалдуу секторлоруна жаңы технологияларды киргизүү боюнча иш-чараларды жүргүзүүгө мүмкүндүк берет.
Корреляциялык-регрессиялык анализди жүргүзүү экономиканын өнүгүүсүнө айрым бир факторлордун таасирин өлчөөгө жана аларды жогорулатуу жолдорун аныктоого мүмкүндүк берет.
3.1- таблицасында келтирилген маалыматтардын негизинде экономиканын өсүү темпи (ИДПнын өсүү темпи) менен инвестициялардын келип түшүүсүнүн динамикасынын  ортосундагы статистикалык байланышты көрсөтүүгө аракет кылабыз.

3.1 – таблица. 2017-2021-жылдарга ИДПнын өсүү динамикасы жана тышкы инвестициялардын агылып келүүсү, млрд.
	
	2017
	2018
	2019
	2020
	2021

	ВВП (V)
	530 475,7
	569 383,8
	619 102,7
	601 820,3
	723 122,2

	Инвестиции (К)
	202 379,7
	170 805,9
	181 007,3
	141 375,4
	133 050,4



2027-жылдын мезгилине Кыргыз Республикасынын экономикасына инвестицияларды тартууну болжолдоодо сызыктуу регрессиянын түзүлүшү колдонулган, мында «у» жана «х» маалыматтары колдонулган. ИДП менен инвестициялардын ортосунда сызыктуу байланыш бар деп эсептейли. Ошондуктан жогоруда айтылган белгилөөлөрдү киргизебиз: V-ИДП, К-инвестиция. Бул сызыктуу байланышты төмөнкү формула менен көрсөтсө болот:
                              V = a К + в        (3.1)
мында a жана в  аныктала турган кээ бир туруктуу коэффициенттер. 
(1) формула  төмөнкүчө чагылдырылышы мүмкүн:
                               аК+в-V=0        (3.2)
(K, V) чекиттери биздин түз сызыгыбызда болжол менен гана жаткандыктан, (1) жана (2) формулалар болжолдуу деп саналат. Демек, (3.2) формуладагы К жана V ордуна 1- таблицадан алынган алардын маанисин К1,V1 ; К2,V2 ; К3,V3 ; К4,V 4 ; К5,V5, , алмаштыруу менен төмөнкү барабардыктарды алабыз:
аК1 + в - V1 = Е1
аК2 + в - V2 = Е2 
                         аК3 + в - V3 = Е3                    (3.3)
аК4 + в - V4 = Е4
 аК5 + в - V5 = Е5
 мында, Е1,  Е2, Е3, Е4, Е5  -нөлгө барабар эмес  ар кандай сандар, биз аларды каталыктар деп атайбыз.
а жана в нын табылган маанилерин (3.3) формуладан таап алып, (3.1) формулага коюу менен мындай 
                             V= 0,86 * K+938 235                      (3.4)
формулага  ээ болобуз.
Ошентип, (3.4) формулага чет өлкөлүк инвестициялардын келүүсүнүн болжолдуу маалыматтарын коюу менен биз төмөнкү божомолдоону алдык:
3.2 - таблица. Инвестициялардын келүүсү менен ИДПсынын өсүшүнүн орто мөөнөттүү болжолу (млрд сом)
	                     жылдар
көрсөткүчтөр
	2023
күтүлүүдө
	2024
болжол
	2025
болжол
	2026
болжол
	2027
болжол

	ИДП, млрд.сом
	864,96
	879,83
	896,64
	915,64
	937,1

	Инвестициялар, млрд. сом
	133,1
	150,3
	169,89
	191,98
	216,93


Булак: автор тарабынан иштелип чыккан

	Ошентип, биздин изилдөөлөр  көрсөткөндөй, , мамлекеттеги экономикалык кайра өзгөрүү процесстери инвестициялардын көлөмү жана түзүмү, аларды жүзөгө ашыруунун сапаты жана ылдамдыгы менен аныкталат. Чынында эле, инвестициялык топтоолору жана тиешелүү материалдык ресурстары жок кайсы гана мамлекетте болбосун инвестициялоодо эч кандай оң жылыштар болбойт. Чет элдик инвестицияларсыз капиталды заманбап түзүү, экономиканын тышкы жана ички рыноктордо атаандаштыкка жөндөмдүүлүгүн камсыз кылуу мүмкүн эмес.
КОРУТУНДУ

Экономиканын өнүгүүсүнө инвестициялардын тийгизген таасири төмөнкүдөй илимий тыянактарга алып келди:
1. Экономиканын ɵнүгүү процессинин маанисинин-теориялык негиздерин изилдөөнүн натыйжасында, "экономикалык ɵнүгүү” түшүнүгүнө илимий жана укуктук чечмелөө позициясы менен, инвестициялык каржылоонун объектиси катары кыска жана кеңири мааниде автордук аныктамалар берилген.
2. Изилдөө процессинде автор тарабынан Кыргызстандын экономикасынын өнүгүшү өлкөгө тартылган инвестициялардан жана аларды сарамжалдуу пайдалануудан олуттуу деңгээлде көз каранды экендиги аныкталды. Чет өлкөлүк капитал Кыргызстандын экономикасын инвестициялоонун маанилүү булактарынын бири болуп саналат, анткени ал экономиканы өнүктүрүүгө түрткү берүүгө, илимий-техникалык артта калууну жоюуга, инновациялык процесстерди кеңейтүүгө, жаңы рыноктук уюштуруу-экономикалык институттарды жана рынок инфраструктурасын түзүүгө мүмкүндүк берет.
3. Талданып жаткан 5 жылда 2017-жылдан 2021-жылга чейин өлкөнүн ИДПсы 530,5 млрд сомдон 723,1 млрд сомго же 36,3 пайызга өстү, ИДПнын эң көп өсүшү 2019-жылга туура келет. Башкача айтканда, өлкөнүн ИДПсынын жай, бирок туруктуу өсүшү байкалууда. Бул мезгилде чет өлкөлүк түз инвестициялар 357,6 млрд сомдон 528,7 млрд сомго же 47,8% га көбөйдү,  андан сырткары ЕАЭБ өлкөлөрүнөн келип түшкөн  инвестициялар 95,2 млрд сомдон 197,0 млрд сомго чейин же 79 % га көбөйгөн.  Ошентип, тике чет өлкөлүк инвестициялардын өсүү темпинин ИДПнын өсүү темпине оң таасири байкалууда. 
4. Жүргүзүлгөн талдоо республикага чет өлкөлүк инвестициялардын агымын кармап турган төмөнкүдөй факторлорду аныктоого мүмкүндүк берди: өкмөттүн бизнес-түзүмдөрүнүн жана инвесторлордун ишине ашыкча кийлигишүүсү; мыйзамдардын, токтомдордун жана эрежелердин көлөмдүү жыйындысы; текшерүүчү органдардын санынын көбөйүшү; рынокко чыгуунун кымбаттыгы жана рыноктук атаандаштыктын начарлашы. Ошондой эле биздин пикирибиз боюнча Кыргызстандын инвестициялык жагымдуулугунун төмөндөшүнүн себеби болуп саналган жагымсыз факторлорго төмөнкүлөр кирери: ички экономикалык ресурстардын жоктугу; айыл чарба багытындагы аймактын чектелүүсү; ички рыноктун аз сыйымдуулугу; коммуникациялык инфраструктуранын алсыздыгы; экспорттук товарларды ташууда транспорттук чыгымдардын жогору болушу аныкталды.
5. Трансформацияланып жаткан экономикасы бар өлкөлөр глобалдык экономикалык системанын уланып жаткан карыз, инвестициялык жана инфляциялык кризиси менен шартталган убакыттын чакырыктарына жана коркунучтарына адекваттуу жооп берүү менен инвестициялык жагымдуулугун дайыма жана үзгүлтүксүз жогорулатып турушу керек. Ал эми өлкөлөрдүн инвестициялык саясаты инвестициялардын агымынын жогорку темптерин сактоого жана экономикалык өсүштүн темптерин камсыз кылууга мүмкүндүк берүүчү тийиштүү оптималдуу чараларды күн мурунтан кабыл алууга багытталууга тийиш.
6. Евразия экономикалык интеграциясы Кыргызстандын туруктуу өнүгүүсүн камсыздоого жана өлкөнүн алдында турган максаттарды ишке ашырууга багытталган кошумча инструмент боло алат жана болууга тийиш. Товарлардын, кызмат көрсөтүүлөрдүн, капиталдын жана жумушчу күчтүн токтоосуз жана чектөөсүз эркин кыймылын камсыз кылуу боюнча Биримдик тарабынан жүзөгө ашырылып жаткан кадамдар, ЕАЭБ товарларынын бирдиктүү рынокторун түзүү, кооперациялык байланыштар системасын түзүү – Кыргызстандын экономикасын ийгиликтүү өнүктүрүүнүн негизги шарттары болуп саналат. 

ПРАКТИКАЛЫК СУНУШТАР

Автор тарабынан Кыргыз Республикасынын экономикасын өнүктүрүү үчүн инвестицияларды тартуу боюнча бир катар практикалык сунуштар түзүлгөн: 
· чет өлкөлүк инвесторлор үчүн ченемдик укуктук базанын жеткиликтүүлүгүн жакшыртуу мүмкүнчүлүктөрүн кароо, мисалы, чет өлкөлүк инвесторлорго тыюу салынган же чектелген тармактарды так белгилөө жана тандоо шарттарын аныктоо;
· инвестициялык жагымдуулугун дайыма жана үзгүлтүксүз жогорулатуусу зарыл; 
· өлкөлөрдүн инвестициялык саясаты инвестициялардын агымынын жогорку темпин сактоого жана экономикалык өсүштүн темпи менен катар структуралык өзгөрүүнү камсыз кылууга мүмкүндүк берүүчү тийиштүү оптималдуу чараларды камсыз кылуу; 
· КР ЕАЭБдин шарттарына жана жүргүзгөн саясатына ылайыкташышы керек. Анткени экономикалык өнүгүүнүн азыркы этабында ЕАЭБдин тармактык  жана инвестициялык түзүмүнүн өзгөрүшү күч алууда;
· Азыркы кризис маалында ЕАЭБдин курамындагы өлкөлөр менен инвестицияларды биргелешкен ишканаларга жумшоо саясатын жургүзүү;
· ЕАЭБ, ШОС уюмдарынын мүчөсү катары энергетикалык жана өнөр жай өндүрүшүндөгү кризистин алдын алууга, экспорттун көлөмүн көбөйтүүгө, ички жана тышкы карыздарды азайтууга шартталган инвестицияларды тартуу. 

Колдонуу деңгээли: изилдөөнүн натыйжаларын Кыргыз Республикасынын Жогорку окуу жайларында "тармактын экономикасы", "Макроэкономика" сыяктуу экономикалык сабактар боюнча окуу-методикалык комплекстерди, окуу куралдарын жана программаларды иштеп чыгууда, бакалаврларды жана магистрлерди даярдоодо, ошондой эле Кыргыз Республикасынын социалдык - экономикалык өнүктүрүү программасын иштеп чыгууда колдонсо болот.
Колдонуу чөйрөсү: ишинде камтылган рекомендациялар жана сунуштар өлкөнүн экономикасын өнүктүрүү үчүн инвестициялык саясат боюнча Улуттук программаларында колдонулушу мүмкүн.
РЕЗЮМЕ
диссертации Мааданбековой Майрамкүл Жоломановны на тему «Влияние инвестиции на развитие экономики Кыргызской Республики в рамках ЕАЭС», представленной на соискание ученой степени кандидата экономических наук по специальности 08. 00.05 -экономика и управление народным хозяйством (по отраслям)

Ключевые слова: ЕАЭС, инвестиция, инвестиционная деятельность, равитие экономики, инвестиционный климат, инвестиционная политика, структура экономики, финансирование инвестиции, иностранные инвестиции, валовый внутренний продукт.
Объект исследования – инвестиционные процессы в Кыргызской Республике и их влияние на развитие экономики.
Предметом исследования является механизм влияния инвестиций на развитие экономики страны.
 Цель диссертационного исследования: обоснование влияния инвестиционных процессов на развитие экономики страны и разработка на этой основе рекомендаций по совершенствованию механизма формирования и реализации инвестиционной политики и реформированию экономики страны.
Методы исследования. В диссертационной работе были использованы такие общенаучные методы исследования такие как, систематизация, обобщение, статистический, эконометрический сравнительный, количественный, математико-экономические методы моделирования, сравнительный анализ, которые позволили обобщить и систематизировать, и выявить отдельные элементы исследования, сопоставить их между собой и сформировать на этой основе необходимые выводы. 
Полученные результаты: проанализированы и уточнены в результате изучения теоретических основ инвестирования влияние инвестиционной политики на структуру экономики страны и развитие регионов в современных условиях;  уточнены, что инвестиционный климат страны и направление инвестиций в экономику не дали ожидаемого результата и не способствовали улучшению инвестиционной привлекательности страны в рамках ЕАЭС; доказаны и рекомендованы рост доходов и домашние расходы населения как источник, способствующие развитию внутренних инвестиций, а также рассмотрено индивидуальное предпринимательство за счет собственных средств и кредитов банка как инвестиционный процесс;  определены пути усиления и регулирования роли внутренних и внешних источников инвестиций в экономику;  предложена модель совершенствования привлечения инвестиций в экономику через создания Центра инвестиционных фондов и совместных предприятий в Кыргызской Республике в рамках ЕАЭС;  разработана эконометрическая модель прогноза дальнейшего поступления инвестиций в экономику страны и их влияние на экономический рост, а также рассчитан прогноз роста ВВП.
Степень использования: результаты исследования можно использовать в вузах КР для разработки учебно-методических комплексов, пособий и программ по экономическим дисциплинам: «Экономика отрасли», «Макроэкономика», для подготовки бакалавров и магистров, а также при разработке программы социально- экономического развития Кыргызской Республики.
Область применения: содержащие в работе рекомендации и предложения могут использованы в Национальных программах инвестиционной политики для развития экономики страны.

SUMMARY
dissertation of Maadanbekova Mayramkul Zholomanovna on the topic " The impact of investments on the development of the economy of the Kyrgyz Republic within the framework of the EAEU ", submitted for the degree of candidate of economic sciences in the specialty 08. 00.05 - Economics and management of the national economy (by industry)

Key words: investment, investment activity, economic development, investment climate, investment policy, economic structure, investment financing, foreign investment.
Object of the study is the investment process in the Kyrgyz Republic and its impact on structural changes in the economy.
The subject of the study is the mechanism of the influence of investments on the development of the country's economy.
The purpose of the dissertation research is to substantiate the impact of investment processes on the restructuring of the country's economy and, on this basis, develop recommendations for improving the mechanism for the formation and implementation of investment policy and reforming the country's economy.
Research methods. In the dissertation work, such general scientific research methods as systematization, generalization, statistical, econometric comparative, quantitative, mathematical and economic modeling methods, comparative analysis were used, which made it possible to generalize and systematize, and identify individual elements of the study, compare them with each other and form necessary conclusions on this basis.
The results obtained: methodological approaches to determining the role of investment policy in changing the structure of the country's economy are summarized, the impact of investments on economic growth is clarified, income growth and household expenses of the population are proved as a source that contributes to the development of domestic investment, individual entrepreneurship is considered at the expense of own funds and bank loans as investment process, new approaches to improving the investment policy in the country are substantiated, including: abandoning sectoral priorities in investment and replacing them with an export-oriented economy, strengthening the role of regulatory documents in expanding sales markets and simplifying the investment procedure, recommendations are proposed to strengthen the role of investment in economic restructuring through the creation of an investment fund center under the EAEU.
Degree of use: the results of the study can be used in universities of the Kyrgyz Republic to develop educational and methodological complexes, manuals and programs in economic disciplines: "Economics of the Industry", "Macroeconomics", for the preparation of bachelors and masters, as well as in the development of a program for the socio-economic development of the Kyrgyz Republic .
Scope: the recommendations and proposals contained in the work can be used in the investment policy for development the economy and in national programs for the development of the country's economy.

